
Հիմք ընդունելով Հայաստանի Հան​րա​պետության կառավարության 2011 թվա​կանի հունվարի 13-ի N 9-Ն որոշ​մամբ հաս​տատ​ված կանոնադրության 25-րդ կետի 1-ին և 3-րդ ենթակետերը` 
Հայաստանի Հանրապետության կառավարությունը ո ր ո շ ու մ     է.
1. Հայաստանի Հանրապետության կառավարության 2011 թվականի հուն​վա​րի 13-ի «Հայաստանի Հանրապետության բնապահպանության նախարարու​թյան «Բնապահպանական ծրագրերի իրականացման գրասենյակ» պետական հիմ​նարկի կանոնադրությունը հաստատելու մասին» N 9-Ն որոշման մեջ կա​տա​րել հետևյալ փոփոխությունները`

1) ուժը կորցրած ճանաչել որոշման 1-ին կետով հաստատված՝ Հայաստանի Հան​րա​​պետության բնապահպանության նախարարության «Բնապահպանական ծրագ​րերի իրա​կանացման գրասենյակ» պետական հիմնարկի կանոնադրության    8-րդ, 11-13-րդ, 28-րդ, 29-րդ, 31-34-րդ կետերը, 20-րդ կետի և 25-րդ կետի 4-րդ ենթակետերը.

2) կանոնադրության 9-րդ և 10-րդ կետը շարադրել հետևյալ խմբագրությամբ.

«9. Հիմնարկի խնդիրներն են` 

1) ծրագրի իրականացման շրջանակներում աշխատանքների կատարման ընթացիկ ժամանակացույցի և ծրագրի նախահաշիվների կազմումը, եթե ծրագրի կամ դրա բաղադրիչներից մեկի իրականացումը Հայաստանի Հանրապետության օրենսդրությամբ վերապահված չէ երրորդ անձի.

2) ծրագրի իրականացման նպատակով մրցույթների անցկացումը, առաջարկների գնահատումն ու վերլուծումը.

3) ծրագրով նախատեսված աշխատանքների որակի, ժամկետների և կատարման նկատմամբ հսկողությունը. 

4) ծրագրով նախատեսված ապրանքների, աշխատանքների, ծառայությունների (այդ թվում` նաև խորհրդատվական) ձեռքբերումը, եթե ծրագրի իրականացման պլանի համաձայն ծրագրի որևէ բաղադրիչի իրականացումը վերապահված չէ երրորդ անձի. 

5) գործունեության համար անհրաժեշտ նախագծային աշխատանքների, փորձագիտական գնահատումների պատվիրումը. 

6) ծրագրի իրականացման հետ կապված վճարումների ղեկավարումը.

7) Հայաստանի Հանրապետության կառավարության անունից համապատասխան ծրագրում (ծրագրերում) նշված աշխատանքների պատվիրատուի գործառույթների իրականացումը. 

8) ծրագրի շրջանակներում ապրանքների ու ծառայությունների ձեռքբերման նպատակով տեխնիկական առաջադրանքների պատրաստումը, մրցույթների անցկացումը, առաջարկների գնահատումն ու վերլուծումը, եթե դրանք ՀԳՄ-ի բացառիկ իրավասությունը չեն, կամ Հայաստանի Հանրապետության միջազգային պայմանագրով այլ բան նախատեսված չէ, կամ ծրագրի իրականացման պլանի համաձայն ծրագրի որևէ բաղադրիչի իրականացումը վերապահված չէ երրորդ անձի.

9) ծրագրի իրականացման հետ կապված պայմանագրերի նախագծերի նախապատրաստումն ու կնքումը` Հայաստանի Հանրապետության միջազգային պայմանագրերով նախատեսված դեպքերում` համաձայն վարկատուի կանոնակարգի.

10) ծրագրի իրականացման մոնիթորինգը՝ ներառյալ համապատասխան միջազգային կամ օտարերկրյա վարկատու կազմակերպության կողմից, ինչպես նաև Հայաստանի Հանրապետության օրենսդրությամբ սահմանված ձևով հաշվետվություններ կազմելը և ներկայացնելը.

11) վարկային և դրամաշնորհային ծրագրով նախատեսված մասհանումների համար անհրաժեշտ դիմումներ կազմելը և ներկայացնելը։ Վարկառուի (ենթավարկառուի) կամ դրամաշնորհ ստացողի և հիմնարկի միջև կնքված պայմանագիրը կարող է առաջադրել այլ լրացուցիչ խնդիրներ և գործառույթներ.

12) երրորդ անձի հետ միասին ծրագիրը կամ դրա որևէ բաղադրիչն իրականացնելիս՝ սույն կետի 11-րդ ենթակետով նախատեսված գործառույթները երրորդ անձի հետ համատեղ իրականացնելը կամ այդ գործառույթների իրականացման նպատակով ներկայացուցիչ նշանակելը:
«10. Հիմնարկն անցնում է տարեկան ներքին աուդիտ՝ «Ներքին աուդիտի մասին» Հայաստանի Հանրապետության օրենքով սահմանված կարգով։ Հիմնարկը կարող է անցնել նաև արտաքին աուդիտ՝ Հայաստանի Հանրապետության կառավարության սահմանած կարգով և դեպքերում։».

3) կանոնադրության 26-րդ կետի 4-րդ ենթակետը շարադրել հետևյալ խմբագրությամբ. 

«4) հաստատում է ըստ ծրագրի բաղադրիչների՝ ծրագրի տարեկան ծախսերի նախահաշիվը, հիմնարկի պահպանման ծախսերի տարեկան նախահաշիվը, այդ թվում՝ նաև աշխատավարձի ֆոնդը և հաստիքացուցակը, նախապես համաձայնեցնելով Հայաստանի Հանրապետության ֆինանսների նախարարության հետ.».

4) կանոնադրության 27-րդ կետը շարադրել հետևյալ խմբագրությամբ.

«27. Հիմնարկի բարձրագույն ղեկավար պաշտոնատար անձը հիմնարկի տնoրենն է, որին պաշտոնի նշանակում և պաշտոնից ազատում է Հայաuտանի Հանրապետության վարչապետը։ Հիմնարկի տնoրենը և աշխատողները պաշտոնի են նշանակվում մրցութային կարգով՝ բացառությամբ uպաuարկող անձնակազմի, որը սահմանվում է հիմնարկի հաuտիքացուցակով։ Մրցույթի անցկացման կարգը uահմանում է Հայաuտանի Հանրապետության կառավարությունը։». 

5) կանոնադրության 30-րդ կետը շարադրել հետևյալ խմբագրությամբ.

«30. Տնօրենի նկատմամբ կարգապահական տույժ կիրառում է Հայաստանի Հանրապետության վարչապետը։ Տնօրենի նկատմամբ կարգապահական տույժ կիրառելու միջնորդություն Հայաստանի Հանրապետության վարչապետին կարող է ներկայացնել նաև լիազոր մարմինը։».

6) կանոնադրության 35-րդ և 36-րդ կետերը շարադրել հետևյալ խմբագրությամբ. 

«35. Հիմնարկի տնoրենը`

1) գործում է Հայաuտանի Հանրապետության oրենuդրության, uույն կանոնադրության, հիմնադրի, Հայաuտանի Հանրապետության վարչապետի կողմից տրված հանձնարարականների համաձայն.

2) հաշվետու է հիմնադրին, Հայաuտանի Հանրապետության վարչապետին և լիազոր մարմնին. 

3) պատաuխանատու է հիմնարկի գործունեության համար.

4) չի կարող զբաղեցնել այլ վճարովի պաշտոն կամ կատարել այլ վճարովի աշխատանք` բացի գիտական, մանկավարժական և uտեղծագործական աշխատանքից.

5) լրիվ գույքային պատաuխանատվություն է կրում իր մեղքով պետությանը պատճառած վնաuի համար։ Հիմնարկի տնoրենի լիազորությունների դադարեցումը հիմք չէ պատճառած վնաuը հատուցելու պարտականությունները չկատարելու համար.

6) Հայաստանի Հանրապետության օրենսդրությանը համապատասխան՝ տնoրինում է հիմնարկի գույքը (այդ թվում` ֆինանuական միջոցները), գործարքներ է կնքում հիմնադրի անունից.

7) ներկայացնում է հիմնարկը Հայաuտանի Հանրապետությունում և oտարերկրյա պետություններում.

8) գործում է առանց լիազորագրի.

9) տալիu է հիմնարկի անունից հանդեu գալու լիազորագրեր.

10) Հայաստանի Հանրապետության օրենսդրությանը համապատասխան՝ կնքում է պայմանագրեր (այդ թվում` աշխատանքային).

11) իր իրավաuության uահմաններում արձակում է հրամաններ, տալիu պարտադիր կատարման համար ցուցումներ և վերահuկում է դրանց կատարումը.

12) մրցութային կարգով աշխատանքի է ընդունում և աշխատանքից ազատում հիմնարկի աշխատողներին. 

13) հիմնարկի աշխատողների նկատմամբ կիրառում է Հայաuտանի Հանրապետության oրենuդրությամբ uահմանված խրախուuման և կարգապահական պատաuխանատվության միջոցներ.

14) արձակում է աշխատանքային իրավահարաբերություններից բխող հրամաններ հիմնակի աշխատողներին արձակուրդ տրամադրելու (հետ կանչելու), նրանց գործուղումների, ինչպես նաև Հայաստանի Հանրապետության տարածքում իր գործուղումների վերաբերյալ.

15) իրականացնում է Հայաuտանի Հանրապետության oրենuդրությամբ և uույն կանոնադրությամբ նախատեuված այլ լիազորություններ։
36. Հիմնադիրը հիմնարկի գործունեության նկատմամբ վերահսկողություն է իրականացնում Հայաստանի Հանրապետության կառավարության uահմանած կարգով։»։

2. Հաստատել Հայաստանի Հանրապետության բնապահպանության նախարարության «Բնապահպանական ծրագրերի իրականացման գրասենյակ» պետական հիմնարկի կառուցվածքը` համաձայն հավելվածի:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված
ՀՀ կառավարության 2011 թվականի  մարտի 2011 թվականի N   - Ն որոշման

Կ Ա Ռ ՈՒ Ց Վ Ա Ծ Ք

ՀԱՆՐԱՊԵՏՈՒԹՅԱՆ  ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆ   «ԲՆԱՊԱՀՊԱՆԱԿԱՆ   ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ 
1.Բյուջետային ծրագրերի իրականացման բաժին,

2.Դոնորների օժանդակությամբ իրականացվող ծրագրերի բաժին,

3.Էկոկրթական ծրագրերի բաժին,

4.Գործերի կառավարման և գնումների բաժին:

ԻՐԱՎԱԿԱՆ ԱԿՏԻ  ՏԵՂԵԿԱՆՔ – ՀԻՄՆԱՎՈՐՈՒՄ

 Իրավական ակտի ընդունումը պայմանավորված է ՀՀ կառավարության 2011 թվականի փետրվարի 17-ի «Հայաստանի Հանրապետության կառավա​րու​թյան 2010 թվականի հոկտեմբերի 7-ի N 1369-Ն որոշման մեջ փոփոխություններ և լրացումներ կատարելու մասին» N 110-Ն որոշումով և 2011 թվականի հունվարի 13-ի «Հայաստանի Հանրապետության բնապահպանության նախարարության «Բնապահպանական ծրագրերի իրականացման գրասենյակ» պետական հիմնարկի կանոնադրությունը հաստատելու մասին» N 9-Ն  որոշման 3-րդ կետի 1)-ին ենթակետի հանձնարարականով:

1. ՀՀ կառավարության «Հայաստանի Հանրապետության կառավարու​թյան 2011 թվականի հունվարի 13-ի N 9-Ն որոշման մեջ փոփոխություններ կատարելու և Հայաստանի Հանրապետության բնապահպա​նու​թյան նախա​րա​րության «Բնապահպանական ծրագրերի իրականացման գրա​սեն​յակ» պետական հիմնարկի կառուցվածքը հաստատելու մասին» որոշման նախագծի 1-ին կետի վերաբերյալ:

ՀՀ կառավարության 2011 թվականի փետրվարի 17-ի «Հայաստանի Հան​րա​պետության կառավարության 2010 թվականի հոկտեմբերի 7-ի N 1369-Ն որոշման մեջ փոփոխություններ կատարելու մասին» N 110-Ն որոշմամբ փոփոխություններ են կատարվել ՀՀ կառավարության 2010 թվականի հոկ​տեմ​բե​րի 7-ի «Հայաստանի Հանրապետության նախարարությունների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» N 1369-Ն որոշման մեջ: Անհրաժեշտություն է առաջացել 2011 թվականի հունվարի 13-ի «Հայաստանի Հանրապետության բնապահ​պա​նու​թյան նախարարության «Բնապահպանական ծրագրերի իրականացման գրա​սեն​յակ» պետական հիմնարկի կանոնադրությունը հաստատելու մասին» N 9-Ն որոշմամբ հաստատված «Բնապահպանական ծրագրերի իրականացման գրա​սեն​յակ» պետական հիմնարկի կանոնադրության մեջ կատարելու` ՀՀ կառավարության կողմից հաստատված օրինակելի կանոնադրությանը համապատասխանեցնելու նպատակով:

2. ՀՀ կառավարության «Հայաստանի Հանրապետության կառավարու​թյան 2011 թվականի հունվարի 13-ի N 9-Ն որոշման մեջ փո​փո​խություններ կատարելու և Հայաստանի Հանրապե​տության բնապահպանու​թյան նախարարության «Բնապահպա​նական ծրագրերի իրականացման գրա​սեն​յակ» պետական հիմնարկի կառուցվածքը հաստատելու մասին» որոշման նախագծի 2-րդ կետի վերաբերյալ:
Ներկայումս տարանջատված են բնապահպանության ոլորտում քաղա​քա​կանության, ծառայությունների մատուցման և ծրագրերի իրականացման և հա​մա​կարգման գործառույթները: Գործառույթային այս տարանջատումն ապահովելու նպատակով Հայաստանի Հանրապետության կառավարության 2010 թվակականի 3 սեպտեմբերի N 1191-Ն որոշմամբ ստեղծվել է  «Բնապահպանական ծրագրերի իրականացման գրասենյակ» պետական հիմնարկը: «Բնապահպանական ծրագրերի իրականացման գրասենյակ» պետական հիմնարկի բաժինները կիրականացնեն հետևյալ գործառույթները:
«Բյուջետային ծրագրերի իրականացման բաժինը» կապահովի  բնապահպանության ոլորտի պետական պատվերի իրականացումը, կնախապատրաստի նախապատրաստական և ներդրումային ծրագրերի նախագծեր,ծրագրերի տեղակայման և իրականացման առաջարկներ, կիրականացնի ԾԻԳ-ի կանոնադրության 9-րդ կետով ամրագրված մոնիտրինգի և հաշվետվությունների պատրաստման գործառույթը: 

«Դոնորների օժանդակությամբ իրականացվող ծրագրերի բաժինը», փոքրածավալ դրամաշնորհային ծրագրեր իրականացնելու շնորհիվ, համաձայն   ԾԻԳ-ի կանոնադրության 7-րդ կետի, կապահովի լրացուցիչ ֆինանսական մուտքեր և կլրացնի բյուջետային թերֆինանսավորման բացը: Բացի այդ, ազգային և միջազգային այլ ծրագրերի իրականացման համար նախատեսվող մրցութային գործընթացներում կմշակի կազմակերպությունների և փորձագետների տեխնիկական առաջադրանքները և կհամակարգի ծրագրերի իրականացման գործողությունները: Միաժամանակ կապահովի ԾԻԳ-ի կապը միջազգային դոնոր կազմակերպությունների հետ, կսպասարկի հատկապես   ԳԷՀ-ի հետ իրականացվելիք ծրագրերի նախագծման, ՀՀ Վարչապետի որոշմամբ ստեղծված ԳԷՀ-ի հետ համագործակցության հանձնաժողովի աշխատանքներ, առաջարկությունների պատրաստման գործողությունները: Կիրականացնի նաև բնապահպանության ոլորտում կատարված միջազգային ծրագրերից քաղված դասերի ուսումնասիրություններ, որպեսզի ապահովի նոր ծրագրերի իրականացման արդյունավետությունը:

«Էկոկրթական ծրագրերի բաժինը» էկոկրթության զարգացման և հանրային աշխատանքների իրականացման նպատակով,օգտագործելով իրականացված ծրագրերի ամփոփված վերջնարդյունքները, կմշակի համապատասխան ծրագրեր, որոնց իրականացումը կնպաստի բնապահպանության ոլորտում ազգաբնակչության իրազեկության բարձրացմանը և կադրերի մասնագիտական որակի բարելավմանը: Բաժնի գործառույթում կներառվեն ՀՀ կառավարության 25.11.2010 թ.-ի` «Բնապահպանական կրթության, դաստիարակության և իրազեկման ամբողջական ու միասնական ազգային համակարգի ստեղծման հայեցակարգից բխող` 2011-2015 թվականների միջոցառումների ծրագիրը հաստատելու մասին» N 1551-Ն որոշմամբ հաստատված ծրագրային գործողությունները:

«Գործերի կառավարման և գնումների բաժնի» միջոցով կիրականացվեն ծրագրերով նախատեսված ապրանքների, աշխատանքների, ծառայությունների (այդ թվում` նաև խորհրդատվական) ձեռքբերման աշխատանքներ, կկազմակերպվի հիմնարկի գործունեությունը: 

ԻՐԱՎԱԿԱՆ ԴԱՇՏԻ ՎՐԱ ԱԶԴԵՑՈՒԹՅԱՆ ՄԱՍԻՆ ՏԵՂԵԿԱՆՔ

Կառավարության որոշման ընդունմամբ այլ իրավական ակտերում փոփոխությունների և /կամ/ լրացումների անհրաժեշտություն չի առաջանում:

ԻՐԱՎԱԿԱՆ ԱԿՏՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԲՅՈՒՋԵՆԵՐՈՒՄ ՆԱԽԱՏԵՍՎՈՂ ՓՈՓՈԽՈՒԹՅՈՒՆՆԵՐԻ ԳՆԱՀԱՏԱԿԱՆ

Կառավարության որոշման ընդունմամբ պետական կամ տեղական բյուջեներում ծախսերի և եկամուտների էական ավելացում կամ նվազեցում չի առաջանում: Նախատեսվում է <<Բնապահպանական ծրագրերի իրականացման գրասենյակ>> պետական հիմնարկի ֆինանսավորումն իրականացնել  Հայաստանի Հանրապետության 2011 թվականի պետական բյուջեի բյուջետային ծախսերի գործառական դասակարգման 05 04 01 <<Բնապահպանական ծրագրերի մշակման և իրականացման ծառայություններ>> ծախսային ծրագրի <<Բնապահպանական ծրագրերի կենտրոն>> ՊՈԱԿ-ի համար հատկացված միջոցների հաշվին:

ԻՐԱՎԱԿԱՆ ԱԿՏԻ ՆԱԽԱԳԾՄԱՆՆ ՈՒ ՔՆՆԱՐԿՄԱՆԸ ՀԱՆՐՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

Իրավական ակտը  ՀՀ կառավարության 2011 թվականի փետրվարի 17-ի <<Հայաստանի Հանրապետության կառավարության 2010 թվականի հոկտեմբերի 7-ի N 1369-Ն որոշման մեջ փոփոխություններ և լրացումներ կատարելու մասին>> N 110-Ն որոշման և ՀՀ  կառավարության 2011 թվականի  հունվարի 13-ի <<Բնապահպանական ծրագրերի իրականացման գրասենյակ>> պետական հիմնարկի կանոնադրությունը հաստատելու մասին>>  N 9-Ն  որոշման 3-րդ կետի 1)-ին ենթակետի հանձնարարականի ապահովումն է, և չի պահանջում հանրային քննարկում:

